
                               ÜMUMİ QAYDALAR
“Deformasiya olunan bərk cisim mexanikası” elmi ixtisası 20 – Mexanika  ixtisası, 2002.01 “Deformasiya olunan bərk cisim mexanikası” istiqaməti proqramı üzrə doktoranturada elmi-pedaqoji kadrlar hazırlığının variativ hissəsinə aid məcburi fəndir.
“Deformasiya olunan bərk cisim mexanikası” elmi ixtisasının öyrənilməsi bakalavr və magistr hazırlığı üzrə əsas təhsil proqramının mənimsənilməsi prosesində doktorantların yiyələndiyi biliklərin məcmusuna əsaslanır. Proqramın əsasını aşağıdakı fənlərin əsas müddəaları təşkil edir: “Bütöv mühit mexanikası və termodinamika”, “Deformasiya olunan bərk cisim mexanikası”, “Elastiklik  və  plastiklik nəzəriyyəsi”, “Özlü elastiklik və sürüncəklik  nəzəriyyəsi”, “Dağılma mexanikası”. 
“Deformasiya olunan bərk cisim mexanikası” elmi ixtisası üzrə fəlsəfə doktoru imtahanına daxil edilmiş sualların mənimsənilməsinin nəticələri doktorantların elmi-tədqiqat və peşəkar fəaliyyətləri üçün həlledici əhəmiyyətə malikdir.
“Deformasiya olunan bərk cisim mexanikası” elmi ixtisası  üzrə fəlsəfə doktoru imtahanı tədris planında və təqvim tədris qrafikində müəyyən edilmiş müddətlərdə keçirilir.
“Deformasiya olunan bərk cisim mexanikası” elmi ixtisası üzrə fəlsəfə doktoru imtahanı proqramında fəlsəfə doktoru imtahanının hədəfləri və məqsədləri, ona olan tələblər müəyyən edilmiş, fəlsəfə doktoru imtahanının məzmunu və qiymətləndirmə meyarları təsvir edilmişdir.
“Deformasiya olunan bərk cisim mexanikası ” elmi ixtisası geniş erudisiyalı, fundamental elmi bazaya malik olan, elmi yaradıcılığın metodologiyası və müasir informasiya texnologiyaları barədə məlumatlı, müstəqil elmi-tədqiqat və elmi-pedaqoji fəaliyyətlə məşğul olmağı bacaran və buna hazır olan şəxsiyyətin formalaşmasına imkan yaradır.












I BÖLMƏ. ELMİ İXTİSAS ÜZRƏ FƏLSƏFƏ DOKTORU 
İMTAHANININ HƏDƏFLƏRİ VƏ MƏQSƏDLƏRİ
2002.01 - “Deformasiya olunan bərk cisim mexanikası” elmi ixtisas üzrə doktoranturada təhsil alanların hazırlığının hədəfi mexanikanın  müxtəlif sahələri və deformasiya olunan bərk cisim və konstruksiyaları üzrə elm və texnika sahələri üçün ali ixtisaslı kadrlar hazırlanmasından, bu sahələrin elmi və elmi-pedaqoji kadrlarla, həmçinin elmi-nəzəri mexanika, fizika və riyaziyyat üzrə sahəsində analizin müasir elmi metodlarına yiyələnmiş yüksək ixtisaslı mütəxəssislərlə təmin etməkdən, doktorantın elmi ixtisas fənlərinin öyrənilməsinin yekunlarına əsasən onun bacarıqlarının səviyyəsini aşkar etmək və qiymətləndirməkdən ibarətdir.
Tədqiqatın məzmunu aşağıdakılardır: deformasiya olunan bərk cisimlərin və fiziki sahələrin bütöv mühitdə başverən yerdəyişmələrdə, mexaniki hadisələrdə və fiziki proseslərdə qanunauyğunluqları və qarşılıqlı təsirləri nəzəri və eksperemental öyrənən və təhlil edən mürəkkəb təbiət hadisələrini, elmi və praktiki məsələləri yeni metodlarla tədqiq etmək, elm və texnikanın göstərilən istiqamətdə yeni elmi tədqiqatı tərəqisi ilə inkişaf etdirilməsi. 
Tədqiqatın obyekti aşağıdakılardır: maddi olan təbii tikililər, mühəndis  qurğuları, maşın və mexanizimlər,  konstruksiyalar və onların elementləri, ənənəvi  və qeyri-klassik materiallarla bərabər qeyri maddi  xüsusi mühitlər olan qravitasiya sahəsi, elektromaqnit sahəsi, şualanma və temperatur sahələri. Tədqiqat obyektlərinin hissələri və elementləri  arasında və təbiət hadisələri və  texnoloji proseslərdə qarşılıqlı təsirlərini və xasələrini öyrənilməsi üçün tətbiq olunan metodlar və nəzəriyyələr.
Elmi ixtisas üzrə fəlsəfə doktoru imtahanının hədəfi təhsil alanlar tərəfindən əsas ali təhsil proqramının - 20 - “Mexanika” hazırlıq istiqaməti, 200201 - “Deformasiya olunan bərk cisim mexanikası ” istiqaməti üzrə doktoranturada elmi-pedaqoji kadrlar hazırlanması proqramının mənimsənilməsinin nəticələrinin Dövlət Ali Təhsil Standartlarının müvafiq tələblərinə nə dərəcədə uyğun olduğunu təyin etməkdir.
Elmi ixtisas üzrə fəlsəfə doktoru imtahanının məqsədləri:
· elmi ixtisas üzrə fəlsəfə doktoru imtahanına hazırlıq və fəlsəfə doktoru imtahanının verilməsi prosesində 20 - “Mexanika” hazırlıq istiqaməti üzrə Dövlət Ali Təhsıl Standartlarının tələbləri (ali ixtisaslı kadrların hazırlıq səviyyəsi) və təhsil alanların ali təhsil proqramının - doktoranturada elmi-pedaqoji kadrların hazırlanması proqramının mənimsənilməsi prosesində əldə etdikləri faktiki bilik, bacarıq və vərdişlər, o cümlədən  tədqiq olunan obyektlərinin  istismarının təmin edən möhkəmlik, sərtlik və dayanıqlıq üzrə ümumi və ümumi və xüsusi biliklər, onların optimal layihələndirilməsi və istismarındakı texnoloji parametlərinin arasındakı uyğunluğu təyin etmək; 
· doktorantın deformasiya olunan bərk cisim mexanikasının ümumi anlayışlarını, predmetini və metodologiyasını, mexanika elminin fundamental problemlərini, tədqiq edilən hadisə, proses və məsələlərə əsas elmi yanaşmaları nə dərəcədə mənimsədiyini aşkar etmək;
· doktorantın mexanika üzrə nəzəri və eksperemental təcrübi bilikləri, nəzəriyyə və prinsipləri hərəkət obyektlərin mexaniki hərəkət, təbii hadisələr və texnoloji proseslərə tətbiqi təhlil etmək, yeni alınmış nəzəri və eksperemental nəticələri və  daha əvvəl məlum olan nəticələr üzrə müqayisəsini aparmaq, maşın mexanizm və qurğular və yeni yaradılan texnologiyalarda fizika-mexaniki  qanunauyğunluqları aşkar etmək  nəzəri və praktiki məsələlərin fiziki mahiyətini anlamaq və  nəticələri öncədən analizini aparmaqla  qiymətləndirmək;
· doktorantın tədqiqat metodlarını müstəqil öyrənmək, müasir elmi nailiyyətləri tənqidi mövqedən təhlil etmək və qiymətləndirmək, tədqiqat və praktiki xarakterli məsələlərin həlli zamanı yeni ideyalar irəli sürmək, baxılan  məsələnin riyazi modelləşdirilməsi prosesində əsas parametrləri seçmək,  həll  üsullarını qiymətləndirmək.

II BÖLMƏ. FƏLSƏFƏ DOKTORU İMTAHANININ VERİLMƏSİ PROSESİNDƏ YOXLANAN BACARIQLAR
Doktorantura proqramının ixtisas fənni üzrə fəlsəfə doktoru imtahanı aşağıda sadalanan bacarıqların üzə çıxarılmasına yönəldilmişdir:
Universal bacarıqlar:
· mexanika sahəsində elmi nailiyyətləri tənqidi mövqedən təhlil etmək və qiymətləndirmək, tədqiqat və praktiki xarakterli məsələlərin həlli zamanı, o cümlədən fənlərarası sahələrdə yeni ideyalar irəli sürmək qabiliyyəti;
Ümumi peşəkar bacarıqlar:
· mexanika sahəsində müasir tədqiqat metodlarından və informasiya-kommunikasiya texnologiyalarından istifadə etməklə müstəqil elmi-tədqiqat fəaliyyətini həyata keçirmək qabiliyyəti.
Peşəkar bacarıqlar:
· deformasiya olunan bərk cisim mexanikası sahəsində nəzəri və eksperimental tədqiqatların metod və prinsiplərin  mənimsənilməsi;
· mexanika elminin təbiət  hadisələri və texnoloji proseslərə muasir nəzəriyyə və yeni metodlarının tətbiqini   təhlil etmək qabiliyyəti;
· təbiət hadisələri, texnoloji proseslər və yeni konstruksiyaların yaradılması sahəsində  qanunauyğunluqlarının  analizində bütöv mühit mexanikası elminin  nəzəri əsaslarından istifadə etmək qabiliyyəti.
Fəlsəfə doktoru imtahanında doktorant aşağıda sadalanan bilik, bacarıq və vərdişlərini nümayiş etdirməlidir:
biliklər: 
· deformasiya olunan bərk cisim mexanikasının nəzəri  bilikləri , praktiki metodları və istehsalat  təcrübəsi sahəsində  elmi-tədqiqat fəaliyyətinin əsas metodları və prinsipləri;
· deformasiya olunan bərk cisim nəzəriyyəsinin tətbiq  istiqamətləri  və eksperimental tədqiqatların üsulları;
· mexanikaya aid klassik və müasir  tədqiqatların metodoloji xarakteristikaları;
·  mexanika  elminin nəzəri əsasları, tədqiqat məsələlərinin qoyuluşu üsulları;
·  bütöv mühit mexanikasının inkişaf mərhələləri və onun  qanunauyğunluqları;
·  fizika və mexanika qanunlarının   müasir texnika və texnologiyaların genişləndirilməsində əsas rolu və yeri ;
·  mexanikanın elmin  və  texnikanın müxtəlif  sahələriylə  əlaqəsi;
·  mexanikanın riyaziyyat,fizika və texnika elmləri ilə əlaqəsi və səlahiyyət oblastlarının  inkişafı;
·  mexanika sahəsində müasir nəzəriyyələr, yeni elmi mərkəzlər və  elmi axtarışın metodologiyası;
·  deformasiya olunan bərk cisim mexanikasının texnikanın yeni sahələrinə tətbiqinin əsas problemləri, onların müxtəlifliyi, təbiətdə və texnologiyada başverən  proseslərdə qarşılıqlı əlaqəsini bilmək ;
bacarıqlar: 
·  deformasiya olunan bərk cisim mexanikasının müxtəlif hərəkət və prosesləri xarakterizə edən parametrlərinin təyin edilməsi;
·  deformasiya olunan bərk cisim mexanikasının elmi tədqiqatlara və tətbiqi işlərə metodlarının,nəzəriyyəsinin  və eksperemental nəticələrini  tətbiq etmək;
·  deformasiya olunan bərk cisim və konstruksiyalarının müvazimətinin və hərəkətinin tənliklərini tərtib etmək ; 
·  nəzəri tədqiqat və praktiki xarakterli məsələlərin həllinə diferensial və inteqral prinsipləri tətbiq etmək,məsələlrin həllinin alternativ  variantlarını   təhlil etmək;
·  deformasiya olunan bərk cisim mexanikasının tətqiqat və praktiki xarakterli məsələlrin həllinə möhkəmlik,sərtlik və dayanıqlıq, eləcədə mövcüd resurslar və məhdüdiyətlər əsasında qiymətləndirmək,yeni idealar irəli sürmək ;
·  yeni materialların tətbiqi,texnoloji sahədəki son  nailiyyətlər, riyazi modeləşdirmənin müasir informasiya və komunikasiya texnologiyalarının tətbiqi ilə həyata keçirilməsi,yeni  riyazi hesablama metodlarının öyrənilməsi  və tətbiq etmək; 
·  deformasiya olunan bərk cisim mexanikasının ətraf mühit amilərinin və xarici təsirləri nəzə almaqla birgə tətbiq etmək;
·  müasir texnikanın müxtəlif sahələrində tətbiq olunan konstruksiyalarının  istismar və möhkəmlik resurslarının qiymətləndirilməsi sahəsindəki yaranan problemlərinin məmbəyini aşkar etmək, onları həll üsullarını təklif etmək və gözlənilən  nəticələri qiymətləndirmək;
·  deformasiya olunan bərk cisim mexanikası  elminin öyrənilməsinə müasir metodları  tətbiq etmək, mexanika elminin problemləri barədə şəxsi fikrini bildirmək;
·  deformasiya olunan bərk cisim mexanikası sahəsində əldə edilmiş bilik və bacarıqların konkret məsələlərin həllində tətbiqi üçün riyazi modellərin işlənib hazırlanması və müvafiq hesablamaları həyata keçirmək; 
·  nəzəri və eksperemental tədqiqatların  nəticələrini analitik şəkildə tərtib etmək və izahını təqdim;
vərdişlər: 
·  mexanikadan tədqiqat və praktiki xarakterli məsələlərin həlli zamanı, o cümlədən fənlərarası sahələrdə yaranan metodoloji problemləri təhlil etmək;
·  mexanikada müasir elmi nailiyyətləri, o cümlədən fənlərarası sahələrdə tədqiqat və praktiki xarakterli məsələlərin həlli üzrə fəaliyyətin nəticələrini tənqidi mövqedən təhlil etmək və qiymətləndirmək;
·  mexanikadan müstəqil nəzəri və empirik tədqiqat aparmaq qabiliyyətini ;
·  mexanikada sahəsindəki biliklərin riyazi analitik və fiziki eksperemental nəticələrin düzgün əsaslandırılması, tətqiqat məsələlərinə elmi-praktik yanaşmaların düzgün qiymətləndirilməsi  qabiliyyəti;
·  deformasiya olunan bərk cisim mexanikasının tədqiqat işinin müxtəlif metodları;
·  deformasiya olunan bərk cisim mexanikasının sahəsində həll  edilən məsələlərdə mexanikanın ümumi nəzəriyyəsinin teorem və prinsiplərinin praktiki tətbiq etmək qabiliyyəti;
·  mexanika sahəsində aparılan ölçmələr,müşahidələr  və hesablamalar üçün vasitələr;
·  konstruksiya elementlərinin və qurğularının təhlükəsiz istismar göstəricilərinin qiymətləndirilməsi metodikası, onlarım möhkəmliyinin, sərtliyinin və dayanıqlığının təmin olunmasının təhlili metodları; 
·  mexanika sahəsində mənimsənilmiş bilik və bacarıqlar əsasında analitik qabiliyyət və praktiki  iş vərdişlərinə malik olmaq;
·  mexanikanın müxtəlif sahələri üzrə və fiziki metodların tətbiqi ilə aparılan ekperemental işlər, prinsip və düstürların tətbiqi ilə praktiki iş vərdişiləri,  nəticələrin analizi və ümumuləşdirilməsi.





III BÖLMƏ. FƏLSƏFƏ DOKTORU İMTAHANI PROQRAMININ MƏZMUNU

FƏSİL 1. BÜTÖV MÜHİT MEXANİKASI VƏ TERMODİNAMİKASI 
1.1. Giriş müddəalar. 
 Bütöv mühit anlayışı. Cisimlərin Bütöv mühit mexanikasının predmeti, problemləri və metodları. Bütöv mühit mexanikasının əsas hipotezləri. Real cisimlərin quruluşu, elementar hissəciklərin ölçüləri və qarşılıqlı təsirləri. Fiziki və həndəsi kiçik element. Maddi mühitlərin xüsusiyyətlərini, qarşılıqlı təsirlərini və hərəkətlərini təsvir etmək üçün mikroskopik, statistik və makroskopik fenomenoloji üsullar. 
1.2. Bütöv mühit kinematikası. 
Hesablama sistemləri və koordinat  sistemləri.  Kontinuumun hərəkəti və hərəkət qanunu. Nyuton mexanikasında inersiyal və qeyri-inersiyal hesablama sistemləri. Bütöv mühitin hərəkətinin öyrənilməsində Eyler və Laqranj nöqteyi nəzərləri. Eyler koordinatları və Laqranj koordinatları. Eyler təsvirindən Laqranj təsvirinə və tərsinə keçid. Hərəkətin kinematik xarakteristikası və onların təyini: yerdəyişmə, trayektoriya, sürət, cərəyan xətti, böhran nöqtələri, təcil, burulğan vektoru, sürət potensialı, sürətin sirkulyasiyası,  mühitin  qərarlaşmış və qərarlaşmamış hərəkəti. Burulğanların kinematik xassələri. Skalyar və vektorial meydanlar və onların xarakteristikaları. 
Deformasiya nəzəriyyəsi. Koşi-Qrin deformasiya tenzoru. Qrin deformasiya tenzoru komponentlərinin həndəsi mənası. Almansi deformasiya tenzoru. Almansi deformasiya tenzoru komponentlərinin həndəsi mənası. Deformasiya tenzorununinvariantları, bas oxları və baş komponentləri. Kiçik deformasiya tenzorunun  yerdəyişmə  vektorunun komponentlərinə  görə hesablanması. Çezaro düsturları. Deformasiya sürəti tenzoru, onun invariantları. Deformasiya tenzoru və deformasiya sürəti tenzorunun komponentlərinin birgəlik şərtləri. Fəzanın evklidlik şərti. Riman- Kritoffel tenzoru.
1.3. Dinamika  anlayışları və tənlikləri. 
Kütlənin saxlanması qanunu. Deformasiyaların birgəlik şərtləri. Kəsilməzlik şərtlərinin silindrik və sferik koordinat sistemində yazılışı. Eyler və Laqranj dəyişənlərində kəsilməzlik tənliyi. Sıxılmazlıq şərti. Çox komponentli qarışıqlar. Diffuziya seli. Çoxkomponentli qarışıqlar üçün Eyler dəyişənlərində kəsilməzlik tənliyi. Bütöv mühit mexanikasında qüvvələrin klassifikasiyası: Xarici və daxili qüvvələr, həcmi (kütləvi) və səthi qüvvələr. Koşı, Piola və Kirxhof gərginlik tenzorları.
Bütöv mühit mexanikasının  saxlanma qanunları: Kütlə balansı, impuls, impuls momenti, kinetik, potensial və tam enerjinin tənlikləri. 
Bütöv mühitin sonlu kütlələri üçün hərəkət miqdarı və hərəkət miqdarı momentinin saxlanma qanunları. Bütöv mühitin hərəkət və hərəkət miqdarı momentinin diferensial tənlikləri.
Daxili səthi qüvvələrinin işi. Bütöv mühit üçün inteqral və diferensial formada kinetik enerji və canlı qüvvə tənlikləri. 
1.4. Bütöv mühitin sadə  modelləri və qapalı tənliklər sistemi.  
İdeal maye və qaz modeli. Eyler tənlikləri. İdeal sıxılmayan və sıxılan mayelər üçün tam tənliklər sistemi. Xətti elastiki cisim və xətti özlü maye modelləri. Elastiki cisim üçün yerdəyişmələrdə hərəkət tənliyi. Lame tənliyi. Özlü maye üçün hərəkət tənliyi. Navye-Stoks tənliyi. Tomson teoremi və burulğanlar haqqında dinamik teoremlər. Burulğanın yaranması. 
1.5. Termodinamikanın əsas anlayışları və tənlikləri. 
Hal parametrləri, hal fəzası, proseslər və dövrlər (tsiklər) haqqında  anlayış. Enerjinin saxlanması qanunu, daxili enerji. İstilik axını tənliyi. İstilik axını vektoru. Enerji və istilik axını üçün diferensial tənliklər. Furyenin istilik keçirmə qanunu. Müxtəlif xüsusi proseslər: adiabatik, izotermik və s. Dönən və dönməyən proseslər. Termodinamik proseslərdə dövrlər. Vəziyyətin termodinamik parametrləri. İş, istilik, daxili enerji, temperatur və entropiya anlayışları. Termodinamikanın birinci  qanunu. Vəziyyətin termodinamik potensialları. Bütöv mühit mexanikasının həlledici münasibətlərinin ümumi formaları. 
Təkmil qaz. Karno zənciri (tsikli). Termodinamikanın ikinci qanunu. Entropiya və mütləq temperatur. Kompensasiya olunmayan istilik və entropiya. Dissipasiya bərabərsizliyi, Gibbs eyniliyi. Dissipativ funksiya. 
Onzaqer prinsipi haqqında anlayış. Hal tənlikləri. İki parametrli mühitlərin termodinamik potensialları. İdeal və özlü mühitlərin termodinamik xassələri.İstilik keçirmə. Bütöv mühitin universal tənliklər sistemi. Özlü istilik keçirən mayedə enerji dissipasiyası. 
1.6. Maye, qaz və plazma axınlarındakı kəsilmə səthləri.  
Zəif və güclü kəsilmə səthləri. Bütövlüyün kəsilməsi. Maddi mühitlərdə və elektromaqnit sahəsində güclü kəsilmə səthlərindəki şərtlər. Tangensial kəsilmə və zərbə dalğaları. Maye, qaz və plazma mexanikasının tətbiq sahələri. Mexaniki modellər, məsələnin nəzəri sxemləşdirilməsi və qoyuluşu, eksperimental tədqiqat üsulları. Fiziki ölçü. Ölçü analizi.  teorem. Avtomodel həllər. Misallar. Maye, qaz və plazma mexanikasının inkişafındakı əsas tarixi mərhələlər

2.1. Elastiklik nəzəriyyəsi 
Bərk cisimlərin elastiki deformasiyalanması. Elastiki potensial və deformasiya enerjisi. Xətti elastiki Huk cismi. Elastiki cismin anizotropiyası anlayışı. Elastiki modullar tenzoru. Aniziotropiyanın xüsusi halları: transversal izotrop və ortotrop elastiki cisim. İzotrop cismin elastiki modulları.
Elastiklik nəzəriyyəsinin tam tənliklər sistemi. Yerdəyişmələrdə Lame tənlikləri. Gərginliklərdə Beltrami-Mitçell tənlikləri. Sərhəd şərtləri. Riyazi elastiklik nəzəriyyəsinin sərhəd məsələlərinin qoyuluşu. Əsas sərhəd məsələləri. Sen-Venan prinsipi. Elastiklik nəzəriyyəsinin ümumi teoremləri:Klapeyron teoremi, qarşılıqlıq eyniliyi, yeganəlik teoremi. Xətti elastiklik nəzəriyyəsinin əsas energetik funksionalları. Elastiklik nəzəriyyəsinin variasiya prinsipləri: tam potensial enerjinin minumumluğu prinsipi, Reysner prinsipi. Kastilyano teoremləri. Betti teoremi. Misallar. Topa qüvvənin məhdudlanmayan (sonsuz) elastiki mühitdə təsiri. Qrin tenzoru. Gərginliklərin və yerdəyişmələrin sərhəd inteqralına gətirilməsi. Somilyanı düsturu. Elastiklik nəzəriyyəsi tənliklərinin həllinin ümumi göstərilməsi. Kelvin forması, Qalyorkin forması və Papkovic-Neyber forması.Yarımfəza sərhəddində normal yük (Bussinesk məsələsi). Yarımfəza sərhəddində toxunan yük (Çerruti məsələsi).
Müstəvi gərginlik və müstəvi deformasiya vəziyyəti. Elastiklik nəzəriyyəsinin müstəvi məsələsi. Kolosov-Musxelişvilinin kompleks potensiallar metodu. Elastiklik nəzəriyyəsinin müstəvi məsələsinin polyar koordinatlarda tənlikləri. Yarımmüstəvi üçün qarışıq məsələ. Qriffits məsələsi.Çəpmüstəvi deformasiya. Elastiki cisimdə çəpmüstəvi sürüşmə çatı. Prizmatik cismin burulması və əyilməsi (Sen-Venan məsələsi). Burulma və əyilmədə toxunan gərginliyin sirkulyasiyası(dövr etmə) teoremi. Əyilmə mərkəzi. Müstəvi əsaslı ştampın yarımmüstəviyə təsiri məsələsi. Hersin kontakt məsələsi.
Nazik elastiki lövhələr və örtüklər nəzəriyyəsi. Əsas hipotezlər. Lövhələr və örtüklər nəzəriyyəsinin tam tənliklər sistemi. Sərhəd şərtləri. Lövhələr və örtüklər nəzəriyyəsi məsələlərinin qoyuluşu. Momentsiz nəzəriyyə. Kənar effektlər. Dairəvi simmetrik yüklənmiş lövhə haqqında məsələ.
Elastiklik nəzəriyyəsinin dinamika məsələləri. Lame formada hərəkət tənlikləri. Dalğa cəbhəsində dinamik, həndəsi və kinematik birgəlik şərtləri. Qeyri-məhdud izotrop elastiki mühitdə sərbəst dalğalar. Lame formada ümumi həll. Fəza üçün elastiklik nəzəriyyəsinin dinamika tənliklərinin fundamental həlli. Müstəvi harmonik dalğalar. İnikas (qaytarma), keçmə və transformasiya əmsalları. Tam inikas. Səthi Reley dalğaları. Lyav dalğaları. Elastiki cisimlərin qərarlaşmış rəqsləri. Məxsusi rəqslərin tezlikləri və formaları. Reley variasiya prinsipi.
Elastiklik nəzəriyyəsinin temperatur məsələləri. Termoelastiklik tənlikləri.
2.2 Plastiklik nəzəriyyəsi
Bərk cisimlərin plastik deformasiyalanması. Axıcılıq həddi. Möhkəmlənmə. Qalıq deformasiyalar. İdeal plastiklik. Plastik axının fiziki mexanizmləri. Dislokasiya anlayışı. Plastik deformasiyaların lokallaşdırılması (məhdudlaşdırılması). Lüderş - Çernov xətləri.İdeal elastik-plastik cisim. İdeal sərt plastik cisim. Yükləmə funksiyası, yükləmə səthi. Bərkimə parametrləri. Axma nəzəriyyəsində gərginlik və deformasiya vəziyyətləri arasında əlaqə(rabitə) qanunları. Mizes prinsipi. Drukker posulatı. Plastik axının assosiasiya olunmuş qanunun. Sürüşmə nəzəriyyəsi. Axın nəzəriyyəsinin sərhəd məsələləri.Yeganəlik teoremləri. Axın(axma) nəzəriyyəsinin variasiya prinsipləri.Limit müvazinət nəzəriyyəsi. Limit müvazinət nəzəriyyəsinin statik və kinematik teoremləri. Yuxarı və aşağı qiymətlər. Misallar. 
Prizmatik cismin elastiklik həddi xaricində burulması. Burulmada müvazinət həddi. Xarakteristikalar. Gərginlik səthi sabit meyl (eniş) səthi kimi. Qumsal analogiya. Gərginlik kəsilmələri. İdeal elastik plastik cismin burulması üçün Prandtl-Nadainin qumsal membran analogiyası. Plastik müstəvi deformasiyalanmış vəziyyət. Gərginliklər  və sürətlər  üçün  tənliklər.  Statik təyin olunan və olunmayan məsələlər. Xarakteristikalar. Sürüşmə xətlərinin xüsusiyyətləri. Müstəvi plastik deformasiya nəzəriyyəsinin əsas sərhəd məsələlərin həlli metodları. Ştampın içəri basılması haqda Prandtl məsələsi.Plastik müstəvi gərginlik vəziyyəti. Mizesin plastiklik şərtində gərginliklər vəsürətlər üçün tənlikləri. Xarakteristikalar. İdeal plastik nəzəriyyəsinin müstəvi elastik plastik məsələləri.   Dairəvi deşiyi olan qalın və nazik lövhələrin ikioxlu dartılması. Plastikliyin 
deformasiya nəzəriyyələri. Qenki nəzəriyyəsi. A. A. İlyuşikinin kiçik elastik-plastik deformasiya nəzəriyyəsi. Yükdən azadolma teoremi. Elastik həllər metodu. Möhkəmlənən (bərkiyən) materialdan olan qalındivarlı boru məsələsi.Mildə elastik plastik dalğalar. Zərbə yükləməsi. Yükdən azadolma dalğası. Qalıq deformasiya. Zərbənin kritik sürəti. 

      FƏSİL 3. ÖZLÜ ELASTİKLİK VƏ SÜRÜNCƏKLİK NƏZƏRİYYƏSİ
             Sürüngəclik və relaksasiya haqqında anlayış. Sürüngəclik və relaksasiya əyriləri. Xətti özlüelastiki mühitlərin ən sadə modellər:Maksvell modeli, Foxt modeli,Tomson modeli. Relaksasiya zamanı. Gecikmə (ləngimə) zamanı. Xətti özlüelastiklik nəzəriyyəsinin həlledici münasibətləri. Sürüngəclik və relaksasiya nüvələri. Kəsilməz nüvələr və zəif xüsusiyyətli nüvələr. Sürüngəclik və relaksasiya nüvələrinin seçilməsinə termodinamik məhdudiyyətlər. Özlüelastiklik nəzəriyyəsinin sərhəd məsələlərinin formulə edilməsi (qoyuluşu). Özlü-elastiklik nəzəriyyəsinin sərhəd məsələlərinin həll metodları: 
Volterrin uyğunluq prinsipi, Laplasın inteqral çevirməsinin  tətbiqi, ədədi üsullar. Yeganəlik teoremi. 
Xətti özlüelastiklikdə variasiya prinsipləri. 
Əyilmə məsələlərinə variasiya metodunun tətbiqi. Bərk ştampın özlü elastiki yarımmüstəviyə sıxılması haqda müstəvi məsələ. 
Özlü elastiki cisimlərin kontaktı:Hers məsələsinin analoqu.  Qeyri-xətti özlüelastiklik nəzəriyyəsinin həlledici münasibətləri. Volterr Freş ayrılışı. Sadələşdirilmiş birölçülü modellər. 
 Qocalma, axın (axıcılıq), bərkimə və irsilik nəzəriyyələri. Mürəkkəb gərginlik vəziyyətində sürüngəclik. Həlledici münasibətlər. 
Qərarlaşmış sürüngəclik. Qərarlaşmış sürüngəclik vəziyyətindəolan, deformasiyalanan cisimlərin vəziyyət tənlikləri. Sərhəd məsələlərinin qoyuluşu. Qərarlaşmış sürüngəclik nəzəriyyəsinin variasiya prinsipləri:tam gücün minimumluğu prinsipi, əlavə səpələnmənin minimumluğu prinsipi. Qərarlaşmış sürüngəclik və milin uzunmüddətli möhkəmliyi. 
Qərarlaşmamış sürüngəclik. Qərarlaşmamış sürüngəclik nəzəriyyəsinin həlledici tənlikləri. Axın nəzəriyyəsinin və bərkimə nəzəriyyəsinin variasiya prinsipləri.Mil şəbəkəsinin qərarlaşmayan sürüngəcliyi, Reonom materiallardan olan çubuqların və löv-hələrin dayanıqlığı. 

                         FƏSİL 4. DAĞILMA MEXANİKASI
 Materialların və konstruksiya elementlərinin möhkəmliyi və dağılması
Cisimlərin dağılması və möhkəmliyi anlayışı.Dağılmanın  ümumi  qanunauyğunluğu və əsas növləri.Materialların möhkəmliyinin struktur aspektləri. Metalların kristallik (kristal) quruluşu, kristal çərçivənin mükəmməl olmaması ( natamamlığı), dislokasiyanın ümumi xüsusiyyətləri. Materialların kövrək və özlü dağılmalarının inkişaf mexanizmləri.  Bərk cisimlərin dağılmasının eksperimental mexanikası. 
Materialların möhkəmliyə statik sınamaları. Kövrək və özlü dağılmalar. Sürüngəclik şəraitində dağılma, uzunmüddətli möhkəmlik əyriləri. Materialların yorğunluğu. Bərk cisimlərin dinamik möhkəmliyi anlayışı. 
 Bərk cisimlərin son hədd vəziyyəti və möhkəmliyin mexaniki nəzəriyyələri. Buraxıla bilən gərginliklərə əsasən görə möhkəmlik hesabatı. Möhkəmliyin ehtiyat əmsalı. Elastiki cisimdə çatlar haqda ikiölçülü məsələlər. Elastiki cisimdə çatın başında ( təpəsində ) asimptotik gərginlik və yerdəyişmə sahələrinin qurulması məsələsində məxsusi funksiyalara görə ayırma metodu. Gərginlik intensivliyi əmsalı, onun hesablanma və qiymətləndirmə metodları. Elastiki cisimdə çatın hərəkətində enerjinin azad edilmə sürəti. Dağılma mexanikasında Qriffitsin energetik yanaşması. 
Dağılma mexanikasında qüvvə üsulu (yanaşması): Barenblatt və İrvin modelləri.  Kövrək dağılma halında yanaşmalarınekvivalentliyi. İrvin düsturu. 
Eşelbi-Çerepanov-Raysın J-inteqralı və onun  invariantlığı. Çatın başına enerji axınının hesablanması. JR  -əyrisi.  
Çatların dinamik yayılması (səpələnməsi). Gərginlik intensivliyinin dinamik  əmsalı. Kövrək dağılmada çatın hüdud sürəti (sürət həddi) (nəzəri qiymət və eksperimental məlumatlar).
Çatın təpəsində lokallaşdırılmış (məhdudlanmış) plastik axın. İrvinə görə çatın  təpəsində plastik zonanın xətti ölçüsünün qiyməti (qiymətləndirilməsi). İdeal plastik cisimdə normal qopartma çatının təpəsində sürüşmə sahəsi. Plastik deformasiyaların nazik məhdudlanma (lokalivasiya) zonalı Leonov-Panasyuk-Daqdeyl çat modeli. 
   Bərk cisimlərin möhkəmliyinin kinetik konsepsiyası. Jurkov düsturu. Çatların      kinetik nəzəriyyəsi. Sürüngənlik şəraitində çatın artması (böyüməsi). 
 Gərginlik konsentratoru. Gərginlik konsentratoru əmsalı: dairəvi və elliptik deşikli elastiki yarım-müstəvinin dartılması. 
 Yorulma dağılması anlayışı. Azdövrlü və çoxdövrlü yorğunluq. Yorğunluq mikro-makroçatların genişlənməsinin (böyüməsinin) əsas qanunları. (Velerin) Yorğunluq əyrisi. Veybull kriterisi. Zədələrin xətti cəmlənmə qanunu.    Mürəkkəb gərginlik vəziyyətində yorğunluq. Yorğunluq möhkəmliyinin statistik    təbiəti. Yorğunluq möhkəmliyinin kriteriləri (meyarları). 
   Zədələnmə anlayışı. Zədələnmələrin növləri (tipləri). Zədələnmənin Kaçanov-Rabotnov parametri. Zədələnmənin yığılmasının (artmasının) kinetik tənlikləri. 
   Zədələrin xətti cəmlənməsi prinsipi. Sürüngənlik şəraitində zədələrin artması       (toplanması, yığılması). Birölçülü və mürəkkəb gərginlik vəziyyətlərində uzunmüddətli möhkəmlik kriteriləri. Zədələnmələr tenzoru və A.A.İlyuşinin uzunmüddətli möhkəmlik nəzəriyyəsi. Zədələnmə operatoru. 
 

                                          FƏSİL 5.
Deformasiya olunan bərk cisim mexanikası məsələlərinin həllinin ədədi   üsulları

Sonlu fərqlər üsulu. Parabolik, elliptik və hiperbolik tənliklər üçün tipik fərqlər 
(sonlu fərqlər) sxemləri. Elastiklik nəzəriyyəsinin differensial tənlikləri üçün sonlu fərqlər metodu. Elastiki cismin tam potensial enerjisinin minimumunun (minimumluğunun) variasiya prinsipi.Tam potensial enerji funksionalının minimallaşdırılması məsələlərində Reley-Rits, Bubnov-Qalyorkin və qradient enmə metodları.
Deformasiyalanan bərk cisim mexanikasında sonlu elementlər metodu. Somilyanı düsturu və sərhəd inteqral tənlikləri metodu (sərhəd elementləri metodu). Plastiklik nəzəriyyəsinin ikiölçülü məsələlərində xarakteristikalar metodu (üsulu). Hiperbolik sərhəd məsələsinin həllinin təyin oblastı və asılılıq oblastı.
Plastiklik nəzəriyyəsi və dalğa dinamikasının hiperbolik məsələlərinin həlli üçün 
şüa ayrılma metodu (üsulu).
Hesablama eksperimenti anlayışı. Deformasiyalanan bərk cisim mexanikası məsələlərinin həlli üçün hesabat eksperimentinin istifadəsi.

